
ಕವಿಯ ಸೋಲು









ಕಚನ ಬಳಿಗೆ ಬಂದು ನಿಂದು

ನಲ್ಮೆ ಕೋಡಿವರಿಯಲು,

ಮುಖವನೆತ್ತಿ ನೋಡಿ ನಾಚಿ

ಮೆಲ್ಲನಿಂತು ನುಡಿದಳು


"ಇಳಿಸು ಹೊರೆಯು ನಿನ್ನ ಹೊರೆಯ

ಎನ್ನ ಮನದ ಹೊರೆಯನು

ದೈತ್ಯರೊಡನೆ ಸೇರಿ ಸೇರಿ

ತಂದೆ ಕಠಿನನಾದನು.


ಇಳಿಸು ಹೊರೆಯ ದೂರವಿಲ್ಲ

ನಾನೆ ಹೊತ್ತು ತರುವೆನು

ನಲ್ಮೆ ನುಡಿಯನಾಡಿ ಪಾಡಿ

ನಿನ್ನ ದಣಿವ ಕಳೆವೆನು."


ಕಚನು ನಿಂದು ಹೊರೆಯನಿಳಿಸಿ

ನುಡಿದ ದೇವಯಾನಿಯಂ

"ತಾಯೆ ! ನಿನ್ನ ಒಲುಮೆ ಹೆಚ್ಚು

ಇಲ್ಲಿಗೇಕೆ ಬಂದೆಯೌ


ಏಕೆ ಬಂದೆ ತಾಯೆ ನೀನು

ಮನೆಯ ಬಿಟ್ಟು ಕಾಡಿಗೆ

ಕಲ್ಲುಮುಳ್ಳು ಇರುವ ದಾರಿ

ತುಳಿದು ಬಂದೆಯಡವಿಗೆ.

